
Deeni kitab ya Islami sabaq perhnay say pehlay zayl mayn di
huyi Dw’a perh li-jiye «li=Cz¢) jo kuch perhayngey yaad rahay
ga. Du’a yeh hay:

jariama:
Ay Allah (Js+3¢)! Ham par ‘ilm-o-hikamat kay darwaazay
khool day aur ham par Apni rahmat naazil farma! Ay
‘azamat aur buzurgi waalay!

(Al-Mustatraf, jild. 1, Safhahh. 40)

Note: Awwal aakhir aik baar Durood Shareef perh layn.

Madinah Na Daykha To Kuch Bhi Na Daykha

Shaikh Abdul Haq Muhaddis Dehelwi «iz«li4=; farmatay hayn: jab ko'ee
musalman ziyarat ki niyat say Madinah Munawwarah ata hay to firishtay
rahmat kay tohfon say us ka isteqbal kartay hayn.!

Ameer Ahl-e-Sunnat Hazrat Allama Maulana Muhammad Ilyas Attar Qadri
Razawi Ziya'ee «)a) »536 5255 ka ‘umrah ma’a madina-e-Pak ki hazri (2022)
risalay kay ba’ad is saal (2023) mayn Ameer Ahl-e-sunnat kay Safar-e-
madina par tehriri risala banam “Makkay Ki Ziyarat Ameer Ahl-e-Sunnat
Kay Sath” aap kay hathon mayn mojood hay. Mukhtalif vedio waghayrah say
hasil ki ga'ee ma’lumaat ki roshni mayn yeh safar nama taiyar kiya gaya hay
neez moqay’ ki munasibat say Ameer Ahl-e-Sunnat ki khush naseeb
aashigan-e-Rasool kay nam likhi ga'ee tehrirat ka ‘aks bhi paysh kiya ja raha
hay, Allah Pak nay chah to in ka baghaur mutal’ah un yadgaar lamhaat ki pur
kaif yaadon ki ‘akkasi karay ga. Allah Kareem hamayn Ameer Ahl-e-Sunnat
kay ‘ishq Makkah-o-Madinah ka sadqah naseeb karay aur bar bar hajj-o-
ziyaraat-e-Madinah say nawazay. Kash! Har saal Ameer Ahl-e-Sunnat kay
sath Haramain Taiyyabain ki hazri ki khair-o-‘aafiyat say sa’adat milay.

Dikha day ayk jhalak sabz sabz gumbad ki

Bus unkay jalwon mayn aa ja'ay phir qaza ya Rab

Madinay ja“ayn phir aa ayn dubarah phir ja ayn

Isi mayn ‘umar guzar ja'ay ya Khuda ya Rab

Taalib-e-gham-e-Madinah-o-Bagee’-o-bay hisab maghfirat
Abu Muhammad Tahir Madani Attari ~ec=
(Shu’bah: Haftawar risalah mutalah)

Al Madinat-ul-‘Ilmiya Islamic Risearch center

! Jazb-ul-Quloob, safhah 211

Makkay Ki Ziyaraat Ameer-e-Ahl-e-Sunnat Kay Sath (December 2023)

Makkay Ki Ziyaraat Ameer-e-Ahl-e-Sunnat
Kay Sath (December 2023)

Du’a-e-Khalifa-e-Ameer Ahl-e-Sunnat:

Ya Allah Pak! Jo ko'ee 34 safhaat ka risala “Makkay Ki
Ziyaraat Ameer Ahl-e-Sunnat Kay Sath” parh ya sun lay usay
bar bar Makkah-o-Madinah ki ziyarat naseeb kar aur usay
Hajj-o-maqbool naseeb kar kay bay hisab Jannat-ul-firdaus
mayn dakhla ‘ata farma.

> ﬁ 0/0
s 1o S oo

Du’a Qabool Hoti Hay (Durood Sharef Ki Fazilat)

Farman-e-Aakhiri Nabi -lsalsadezl e tamam du’a’ayn parday
mayn hoti hay yahan tak keh un kay shuro’ mayn Allah Pak ki
Hamd (ya'ni ta’reef bayan) ki ja'ay aur Nabi-e-Akraam
lesalsatadl J= par durood-e-Pak bhayja ja'ay phir du’a ki ja'ay
to du’a karnay walay ki du’a qabool ki jati hay.!

Hay sab du’a’on say barh kar du’a durood-o-salaam

Keh daf’a karta hay har ik bala durood-o-salaam

" Al Qaul-ul-Badee’, safhah 222

Makkay Ki Ziyaraat Ameer-e-Ahl-e-Sunnat Kay Sath (December 2023)
Makkay Say Yaman

Makkah-e-Pak mayn Abdul Raheem ya Abdul Rahman name
ayk shakhs rehta tha jo har waqt Allah Pak ki ‘ibadat karta
rehta tha. “Azeem tabe’ee buzurg, hazrat-e-Imam Hasan Basri
e liz# Allah Pak ki riza kay li*ay us say mohabbat farmatay.
Us nay Makkah-e-Pak say yaman Janay ka iradah kiya to
Hazrat-e-Imam Hasan Basari = <1y &% ko is baat ki khabar
pohnchi to Aap nay usay Makkah-e-Pak hi mayn rehnay ki
targheeb dilatay ho'ay ayk khat likha jis mayn Qur'aani
Aayaat aur Ahadees-e-Mubarkah ki roshni mayn Makkah-e-
Pak kay faza'ilk a bayan tha.' (us khat ka kuch hissa khulasatan
paysh kiya jata hay.

Hazrat-e-Imam Hasan Basari -2z l14#; Ka Khat

Hazrat-e-Imam Hasan Basari «lz«i&#7 likhtay hayn: .0 4.2
~=9! Ay bhai! Allah Pak Aap ki hifazat farma'ay aur Aap ko har
na pasandedah cheez say mehfoz farma kar mazeed naik

kamon ki taufeeq ‘ata farma'ay aur apni rahmat say hamayn
Jannat mayn jama’ farma’ay.

Ay mayray bhai! Allah Pak Aap ko lambi ‘umar ‘inayat
farma‘ay, mujhay khabar pohnchi keh Aap aman ki jagah
haaram shareef say yaman Janay ka iradah rakhtay hayn.
Khuda ki gasam! Mujhay us khabar say bohat gham huwa.

! Makkah-e-Pak ya Madinah Shareef mayn mustaqil reha'ish ikhtiyar
karnay kay baray mayn ehem ma’lumaat kay li°ay Ameer Ahl-e-
Sunnat ki kitab “:’Ashiqaan-e-Rasool ki 130 Hikayaat” safhah 196
parhi’ay, yeh kitab dawat-e-islami ki web site www.dawateislami.net
say muft download ki jasakti hay.

Makkay Ki Ziyaraat Ameer-e-Ahl-e-Sunnat Kay Sath (December 2023)

Mujhay Aap ki soch par ta’ajjub hay keh Allah Pak nay Aap ko
Makkah-e-Pak mayn rehnay ki sa’adat bakhshi magar Aap
yahan say Janay ka iradah kar rahay hayn halan keh Aap ko to
Allah Pak ka shukar ada karna chahi'ay keh us nay Aap ko
apnay aman walay Haram mayn jagah ata farma’ee.

Ay mayray bhai! Aap dunya ki sharf-o-‘Azmat kay ae’tebar say
behtareen aur Allah Pak ki pasandedah zameen par hayn
lehazah yahan say njanay kay baray mayn na khayal karayn.
Allah Pak hamayn aur Aap ko achay a’maal ki taufeeq ‘ata
farma‘ay.'

Tayray ghar kay phayray lagata rahun mayn

Sada sheher-e-Makkah mayn aata rahun mayn

Mayn layta rahun bosa’-e-sang-e-aswad

Yun dil ki siyahi mitata rahun mayn

Ilahi mayn phirta rahun gird-e-Ka’ba

Yun gismat ki gardish mitata rahun mayn

Lipat kar galay lag kay mayn multazim say

Gunahon kay dhabbay mitata rahun mayn

Lipat kar galay lag kay mayn multazim say

Gunahon kay dhabbay mitata rahun mayn

Hateem-e-haram mayn namazon ko parh kar

Tayray dar pay dukhray sonata rahun mayn

Mayn pita rahun har ghari aab-e-zam zam

Lagi apnay dil ki bujhata rahun mayn

! Faza'il-e-Makkah, safhah 12 makhuzan
4

Makkay Ki Ziyaraat Ameer-e-Ahl-e-Sunnat Kay Sath (December 2023)

Safa aur Marwah kay mabayn doron

Sa’ee kar kay tujh ko manata rahun mayn

Tu shar say panah day muqaddar ho aysa

Keh bus khayr hi khayr pata rahun mayn
-3 |z 2 g . > A 1z ,3 -

Ameer Ahl-e-Sunnat Ki ‘Umrah Shareef Kay Li'ay Rawangi

Shukur-e-Khuda Keh Aaj Ghari Us Safar Ki Hay

Jis par nisar jan falah-o-zafar ki hay

:»U 3ezJ1 18 Jamadil Owlaa 1445 Hijri, 3 December 2023 baroz
peer shareef Ameer Ahl-e-Sunnat Hazrat ‘ALlama Maulana
Muhammad Ilyas Attar Qadri Razawi Ziya'ee 2l »356 55 2,
Nigran-e-Shora Haji Muhammad ‘Tmran Attari aur Haji Ali
Raza attari' ma’a apnay nanhay munnay sahabzaday Hasan
Raza Attari mukhtasir say qaflay ki sorat mayn ‘umray kay
li*ay rawana ho'ay. Rawangi say pehlay riqqat angayz kaifiyat
mayn Ameer Ahl-e-Sunnat nay kuch is tarah irshad farmaya:

Haji Imran (nigran-e-Shoora) hamaray is madani gaflay kay
ameer hayn. 4 Jusj! May rafeeq-ul-Haramayn say safar-e-
Madinah kay li‘ay niyatayn kar chukka hun. Ab hum air port
ki taraf ja'ayn gay, ghar say nikaltay waqt yeh alfaz labon par
jari thay:

Mudda’a zeest ka mayn nay paya

Rahmat-e-Hagq nay kiya phir saya

" Haji Ali Raza bhai ka ta’allug (Panjab) Pakistan say hay aur Aap
Ameer Ahl-e-Sunnat ki khidmat mayn rehtay hayn.

5

Makkay Ki Ziyaraat Ameer-e-Ahl-e-Sunnat Kay Sath (December 2023)

Mayray Aaga nay karam farmaya

Phir Madinay say bulawah aaya

Pehlay kuch ashk baha lun to chalun

Ik na’ee na’at suna lun to chalun
Siyyadi anta Habibi

Shukur mayn sir ko jhukanay kay liay
Daagh hasrat kay mitanay kay li*ay

Bakht khuwabidah jaganay kay li"ay
Un kay darbar mayn Janay kay li*ay

Apni auqaat banal un to chalun

Ik na‘ee na’at suna lun to chalun
Siyyadi anta Habibi

Samnay ho jo dar-e-lutf-o-karam

Yun karun ‘arz keh ya shah-e-umam

Aa gaya up ka muhtaaj-e-karam

Is gunahgaar ka rakhiayga bharam

Shaugq ko ‘arz banal un to chalun

Ik na’ee na’at suna lun to chalun

Siyyadi anta Habibi

Air Port Ki Taraf Rawangi Mayn Ash’aar aur Zauq
Bhari Kaifiyaat

Ameer Ahl-e-Sunnat ‘Arab Imaraat (Duba'ee) say hijaaz-e-

www.dawateislami.net



Makkay Ki Ziyaraat Ameer-e-Ahl-e-Sunnat Kay Sath (December 2023)
mugqaddas kay li*ay air port jatay ho'ay gari mayn aankhayn
band ki'ay yeh ash’aar parh rahay thay.

Aray zaa'ir-e-Madinah! Tu khushi say hans raha hay

Dil-e-ghamzadah jo pata to kuch aur baat hoti

Gham-e-rozgaar mayn to mayray ashq beh rahay hayn

Tayra gham agar rulata to kuch aur baat hoti

Mayn jo yun Madinay jata to kuch aur baat hoti

Kabhi laut kar na aata to kuch aur baat hoti’

Gari Mayn Na’at Gau Sha’ir Siyyad Igbaal ‘Azeem

Sahab Ka Kalam

Safar-e-Madinah ki zauq afzah ghari ho to khushi bhi khushi
say jhoom uthti hay. Ameer Ahl-e-Sunnat gari mayn baray
zauq-o-shauq say aankhayn band ki'ay mukhtalif ash’aar parh
rahay thay is dauran aap nay nabina na’at gau Sha’ir, Siyyad
Igbaal ‘Azeem Sahab kay mashhoor-e-zamana kalam kay ka'ee
as’aar parhay isi kaifiyat mayn sara safar tay ho gaya.

Madinay ka safar hay aur mayn nam didah namdidah

Jabin afsurdah afsurdah qadam laghzidah laghzidah

Chala hun ayk mujrim ki tarah mayn janib-e-Taiba

Nazar sharmindah sharmindah badan larzidah larzidah

Kisi kay hath nay mujh ko sahara day diya warna

Kahan mayn aur kahan yeh rastay paychidah paychidah

! Wasa'il-e-Bakhshish, safhah 391
7

Makkay Ki Ziyaraat Ameer-e-Ahl-e-Sunnat Kay Sath (December 2023)

Madinay ja kay hum samjhay taqaddus kis ko kehtay hayn
Hawa pakizah pakizah faza sanjidah sanjidah

Basarat kho gaee laykin basirat to salamat hay

Madina hum nay daykha hay magar nadidah nadidah

Wohi Igbal jis ko naaz tha kal khush mizaji par

Firaaq-e-taiba mayn rehta hay ab ranjidah ranjidah

Air Port Ki Taraf Rawangi Aur Du’a-e-‘Attar

Guzishta saal kay safar ki tarah is saal bhi Ameer Ahl-e-Sunnat
ki du’a’on may zo’uf-o-nakahat (ya'ni kamzori) kay sabab
wheel Chiar (WheelChair) par tawaf ki baja'ay paydal tawaf
kaarnay ki du’a shamil thi jo ap dauran-e-safar waqtan
fawaqtan mangtay rahay. Ghar say air port jatay ho'ay Aap
bargah-e-Ilahi mayn ‘arz kartay hayn: ya Allah Pak! Hamaysha
tayray ghar ka jab bhi tawaf karun, paydal karun, wheel chiar
ya sawari paar nahin balkeh tayri di ho'ee taqat say tayri riza
kay li*ay apnay pa’on par chal kar tawaf kaarun.

Har baras kaash! Aa kay Makkay mayn
Lutf utha*on tawaf kay a Rab’

Ehram Ki Niyyat

Khalifa-e-Ameer Ahl-e-Sunnat imsaal (ya’ni is saal) bhi Ameer
Ahl-e-Sunnat )& 235655 csis say pehlay ‘arab shareef ma’a
family hazir ho chukay thay. Jaddah shareef mayn kuch araam-
o-ta’aam kay ba’ad Ameer Ahl-e-Sunnat nay ehram pehen kar

! Wasa'il-e-Bakhshish, safhah 84
8

Makkay Ki Ziyaraat Ameer-e-Ahl-e-Sunnat Kay Sath (December 2023)

khushbu laga kar ehram kay nafil parhay, ab ‘umray ki niyat ka
wagqt hay, aap nay sab ko ‘umray ki niyyat karwa'ee.!

Zam Zam Shareef Aur Du’a-e-Ameer Ahl-e-Sunnat

Ameer Ahl-e-Sunnat jis makan mayn thehray ho'ay thay
wahan ehram bandhnay aur ehram kay nafil ada karnay kay
ba’ad Aap nay ‘Umray ki niyyat ki aur kharay ho kar qgiblay ki
taraf rukh kar kay zam zam shareef piya phir yeh Hadees-e-
Pak bayan ki: yeh zam zam shareef jis (murad kay hasil karnay
ki) niyat say piya ja'ay gay eh usi kay li‘ay hay.’ (zam zam
Sareef pinay kay ba’ad Aap nay kuch is tarah du’a mangi: ) ya
Rabb-e-Mustafa -l s < s 12! Karam kar day, bay hisab
bakhsh day, mayray maan baap ko, mayray bal bachon ko,
hamaray saray khandan ko bakhsh day, har dawat-e-islami
walay aur wali ki bay hisab maghfirat kar day. Sari ummat ki
bakhshish farma day.

Jab kamray say bahir tashreef la‘ay to rotay rotay, chaltay
ho'ay yeh du’a zaban par jari thi. Ilahal ‘Aalameen! Hum
Haram ki taraf chal paray hay. Rahmat kin azar farma! Ya
Allah Pak! hamara chalna asan, pohonchna asan farma aur isay
gabool bhi farma. Bus rahmat, rahmat, rahmat karday. Baray
pur zauq-o-shauq andaz mayn jhomtay ho'ay yeh ash’aar
parhtay ho"ay so"ay haram barhay.

Chala hun ayk mujrim ki tarah mayn janib-e-Ka’ba

Nazar sharmindah sharmindah, badan larzidah larzidah

" Agar niyyat hi jaddah shareef Janay ki hay to ab ehram ki hajat
nahin. Rafeeq-ul-Harmayn, safhah 325
2 Ibn-e-Maja, jild 3, safhah 490, Hadees 3062

9

Makkay Ki Ziyaraat Ameer-e-Ahl-e-Sunnat Kay Sath (December 2023)

Hudood-e-Haram Mayn Dakhla

Dauran-e-safar wird-e-lab talbiyah &J 852 ¥ 32 (220 r.é).ﬂ oty
I L Y 5 8 iz S &1 UZT jard hay. Jab gari hudood-e-
Haram kay qareeb pohnchi aur kuch hi faslay say us ki
‘alamaat nazar anay lagin to Aap nay apnay sath maujood
shuraka’ ko farmaya: yeh samnay main road par jo gol
mehrabayn nazar aa rahi hayn is kay andar dakhil honay say
Haram mayn dakhla ho ja‘ay ga «Li:L% ¢ ‘anqgareeb hum
Haram mayn dakhil hon gay, Allah Kareem Apni rahmat say
iman-o-‘aafiyat kay sath dakhla ‘inayat farma’ay.

- I
st Se i) S\e g el

-

Thandi thandi hawa Haram ki hay

Barish Allah kay karam ki hay
Ameer Ahl-e-Sunnat ny hudood-e-Haram mayn dakhil ho kar
apnay sath maujood islami bha'iyo ko yeh du’a parhaee:
e U2y G2 a1 51518 21 441 tarjama: Ay Allah Pak! Mujhay
is mayn qarar aur rizq-e-hall ‘ata farma.’

Mayn Makkay mayn phir aa gaya ya Ilahi

Karam ka tayray shukriya ya Ilahi

Tawaf-o-Sa’ee

Ka’bat-Ullah musharrafa ka twaf aur sa’ee kartay ho'ay
mukhtalif du’a‘iya ash’aar zaban par jari thay aur waqtan
fawaqtanaankhon say sail-e-‘ishq rawan (ya’ni aansu jari) thay.

! Rafeeq-ul-Harmayn, safhah 90
10

Makkay Ki Ziyaraat Ameer-e-Ahl-e-Sunnat Kay Sath (December 2023)
Haalq Ya Taqgseer’

Ameer-e-Ahl-e-Sunnat nay 19 Jamadil Owlaa 1445 Hijri, 4
December 2023 ko ‘Umrah shareef mukammal karnay kay
ba’ad halq ki sunnat ada kartay ho"ay kuch is tarah shukur-e-

Iahi ada kiya: «u sl Allah Pak ka bara karam howa keh

baghayr wheel chiar kay pa‘on par chal kar tawaf-o-sa’ee ki
sa’adat mili. Allah ka jitna ehsan mana ja'ay, kam hay.

Madani Phool: halq karwanay mayn ziyadah sawab hay kiyun
keh karwanay walon kay li'ay Sarkaar-e-Madinah «s <t =i I=
~lz nay 3 bar rahmat ki du’a farma'ee hay albatta qasar bhi ho
sakta hay is kay li*ay Sarkar-e-Madinah -ls«sadeabi 1= ayk bar
“Rahmat Ki Du’a” farma'ee hay.?

Jannat-ul-Mu’alaa

Ameer-e-Ahl-e-Sunnat ‘Umrah Sareef ki ada'igi kay ba’ad
Makkah-e-Pak mayn qayam kay dauran kuch muqaddas
maqamaat ki ziyarat kay li‘ay hazir ho'ay un mayn say ayk yad
gaar ziyarat gah Jannat-ul-Mu’alaa shareef hay. Aa'iye! Ameer
Ahl-e-Sunnat nay kis tarah is Mubarak qabrustan ka ta’arruf
karwaya wo parhtay hayn:

U JusJl Makkah-e-Mukarrama ki piyari piyari Subha baharayn
luta rahi hay aur hum Makkah-e-Pak kay sab say mashhoor
Qabristan “Jannat-ul-Mu’alaa” mayn hazir hayn is Mubarak

! Islami bhai halg karayn ya’ni tamam sir kay baal mundwa dayn ya
tagseer karayn ya’'ni kam az kam chotha’ee (1/4) sir kay baal ungli
kay poray kay barabar katwa ayn. islami behnayn sirf tagseer
karwa ayn. rafeeq-ul-Harmain, sasfhah 196, 197

2 Bukhari, jild 1, safhah 574, Hadees 1728 makhuzan

Makkay Ki Ziyaraat Ameer-e-Ahl-e-Sunnat Kay Sath (December 2023)

qabristan ka purana naam “Maqaam-e-Hijoon” aur Mashhoor
naam “Jannat-ul-Mu’alaa” hay. Is qabristan mayn tamam
musalmanon ki piyarai piyari ammi jan, Hazrat Bibi Khadijat-
ul-Kubra wiz:tie2- Sahabi-e-Rasool Hazrat Abdullah Bin Umar
xz &) o7 aur ka'ee Sahaba-o-Tabe’een-o-Taba’ Tabe’een aur
Owliya Kamileen araam farma hayn. Allah Pak! In kay sadqay
mayn hum sab ko bay hisab bakhshay aur in kay foyuz-o-
barakaat say hum sab ko mala maal karay. Hum naik parhayz
gaar, ‘Aashig-e-Rasool, ‘Aashiq-e-Sahaba-o-Ahl-e-Bait ban
ja‘ayn aur sari Ummat bakhshi ja'ay.

£ - 7
wuuwmwbﬁ.;w”ﬁb§buwf
- - -

Andar Na Ja'ayn

Jannat-ul-Mu’alaa shareef mayn maujood mazaraat kay ab qubay
(ya'ni gumbad) waghayrah ab Shaheed kar di‘ay ga'ay hayn,
mazaraat Shaheed kar kay un par rastay nikalay ga'ay hayn.
Lehazah bahar reh kar dor hi say is tarah salam ‘arz kiji*ay.

b2 /,j 5T 28, -2 VP 250 L Lw /,//’j’// e
&3y A ab1E U BB G a3 Eane 3l e o G301 BTG AT LA
LRI N P ST AP
azsla) (s \Tan (el

Tarjama: Salam ho Aap par ay qabron mayn rehnay walay
mo ' minon aur musalmanon! Aur hum bhi «isLz &1 Aap say
milnay walay hayn, hum Allah Pak say Aap ki aur apni ‘aafiyat
kay talib hayn.

Masjid-e-Jin

4 s Is waqt hum Makkah-e-Mukarrama kay mashhoor

Makkay Ki Ziyaraat Ameer-e-Ahl-e-Sunnat Kay Sath (December 2023)

>«

qabristan “Jannat-ul-Mu’alaa” kay qareeb waqay’ “Masjid-e-
Jin” kay sa‘ay mayn hazir hayn. Yeh wo tarikhi Masjid hay
jahan Sarkaar-e-Madinah -Iss s < 21 J= say namaz-e-Fajar
mayn Qur aan-e-Kareem ki tilawat sun kar kuch jinnaat
musalman ho"ay thay.!

Borha Jin

Hazrat Sahal Bin Abdullah <= 4 &% nay ayk borhay jin ko
daykha jo ayk qimti khubsurat jubbah pehnay bait-Ullah
shareef ki taraf mun kar kay namaz parh raha hay, us kay
salam phairnay par unhon nay usay salam kiya, borhay jin nay
salam ka jawab diya aur kaha: Aap is jubbay par ta’ajjub kar
rahay hayn! Yeh Jubbah 700 baras say mayray pas hay, mayn
nay isi jubbay mayn Hazrat Siyyaduna ‘Esa -S:)iasz ka didar
kiya hay, isi mayn piyaray piyaray Aaqa, Makki Madani
Mustafa, Muhammad-ur-Rasool Allah -Iesalsazil 1= ki ziyarat
ki sa’adat pa‘ee hay. Aur mazeed sun'ay mayn un hi jinnaat
mayn say hun jin kay baray mayn surah-e-Jin nazil ho'ee hay.?

Masjid-ur-Raya

A st Is waqt hum Makkah-e-Mukarrama ki mashhoor
“Masjid-e-Jin” kay qareeb hi sidhay hath ki taraf waqay’
“Masjid-e-Raya” ki ziyarat say Musharraf ho rahay hayn.
Allaho Akbar! Rahmaton ka nuzool ho rahah hay. Arabi mayn
“Raya” jhanday ko kehtay hayn aur fatha Makkay kay mogqay’
par mayray piyaray piyaray Aqa, Sardaar-e-Makka-e-

! ‘Aashigaan-e-Rasool Ki 130 hikayaat, safhah 23
2 Safat-ul-Safwah, jild 4, safhah357, Balad-ul-Ameen, safhah 128

Makkay Ki Ziyaraat Ameer-e-Ahl-e-Sunnat Kay Sath (December 2023)

Mukarrama, Sarkar-e-Madina-e-Munawwarah -l «ls a2k a0 I
1

nay apna Mubarak jhanda yahan gara tha, - Juic2a.

Du’a Qabool Honay Ka Magqam

Allah Pak kay piyaray piyaray aakhiri Nabi -lsasadesl 1= jahan
jahan tashreef la'ay hayn wahan du’a qabool hoti hay, jaysa keh
mayray Aaqa A’laa Hazrat Imam Ahmed Raza Khan =tz <l &7
farmatay hayn: Huzoor-e-Aqdas -l 4)s <€ =« 1= kay tamam
mashahid mutabarrikah par du’a qabool hoti hay.?

“Mashahid” Mashhad ki jama’ hay jis kay ma’na “Hazir honay
ki jagah” kay hayn. (ya’ni wo tamam maqamaat jahan piyaray
Aaqa I 4l il 1o zahiri hayaat-e-mubarkah mayn tashreef
lay ga'ay hayn.)

Du’a-e-Mustafa Jasasatail= Aur Masjid-ul-Raya Par
Jamay’ Du’a

Masjid-ul-Raya kay Mubarak maqam par Ameer AHl-e-
Sunnat nay Hadees-e-Pak mayn bayan ki ga'ee jamay du’a

mangi, jamay du’a wo kehlati hay jis kay alfaaz thoray hon,
ma’ani ziyadah.” wo du’a yeh hay:

o iet shesasa gskess B4 sl

Tarjama: Ay Allah Pak! Hamayn dunya mayn bhala‘ee ‘ata
farma aur aakhirat mayn bhala‘'ee ‘ata farma aur hamayn
jahannum kay ‘azab say bacha.

! ‘Aashigaan-e-Rasool Ki 130 hikayaat, safhah 231
2 Faza'il-e-Du’a, safhah 136 bataghaiyur
? Mir*aat-ul-Manajeh, jild 3, safhah 299

Makkay Ki Ziyaraat Ameer-e-Ahl-e-Sunnat Kay Sath (December 2023)
Khadim-e-Nabi, Hazrat Anus Bin Malik = sl 22 say riwayat
hay, Nabi Kareem -lssasadezil J= aksar yeh du’a manga kartay
thay:

LWIolde s siiase Y 3 shea B8 s gt

‘Ishq-e-Raza Kay Jalway

Ameer Ahl-e-Sunnat nay gari mayn jatay ho'ay A’laa Hazrat
Imam Ahmed Raza Khan «dz4l14# kay eh shay’r parh kar is ki
tashreeh bayan farma’ee:

Ay ishq tayray sadqay jalnay say chutay sastay

Jo aag bujha day gi wo aag laga ee hay’

Sharah Kalam-e-Raza: ‘Aashiq-e-Mah-e-Risalat, A’laa Hazrat
«lz <11 4#; keh rahay hayn: “Ay ‘ishq mayn tujh par qurban ho
ja‘on tub hi kiya nai’'mat hay tayray andar bhi ayk ag (ya’ni
sauz) aur ayk tarah ki jalan hay, ‘ishq ki aag jahannum ki aag
ko bujha dayti hay.”

Allah kiya jahannum ab bhi na srd ho ga

Ro ro kay Mustafa nay darya baha diay hayn’

Masjid-e-Khaif Shareef Aur 70 Ambiya-e-Kiram

4 Juad! Is waqt hum mina ki haseen wadi mayn hazri say
Musharraf hayn: mina kay khaymon ka rooh parwer manzar
aur mashhoor masjid “Masjid-e-Khaif” apnay jalway luta rahi

! Bukhari, jild 4, safhah 214, Hadees 6389
? Hadaig-e-Bakhshish, safhah 194
? Hadaig-e-Bakhshish, safhah 102

hay, ye wo Mubarak masjid hay jis mayn 70 Ambiya-e-Kiram
e 421 kay mazaraat hayn.'

-

“sdsrsah ez sl Akt e

Ya Allah Pak! Mina shareef, Masjid Khaif Sharef aur is mayn
araam farma Ambiya-e-Kiram <32 z221= aur un kay bhi Aaqa
Muhammad-e-Mustafa, Aakhiri Nabi -l iz ae bl 1= kay tufail
hamayn Hajj naseeb farma aur mina shareef ki un dinon (ya’ni
Hajj kay dinon) ki hazriyon say bhimusharraf farma aur
hamaray maan baap bakhshay ja'ayn, sari ummat ki maghfirat
ho. Falasteen kay mazloom musalmanon ki ghayb say madad
farma. Ya Allah Pak! Is par rahmat kar day, in par rahmat kar
day, in par rahmat kar day.

J@sg\'s%aﬁ\u&d\;@$gbzsbw$‘

Parxd
-

Baara Hajj pay anay ko gi chahta hay

Bulawa ab aa’ay ga kab ya Ilahi
24 Nz osdy % > 3 T oh -
SEE o oA Je o

70 Ambiya-e-Kiram Ka Maqam

Hujjat-ul-Widaa’ kay moqay’ par Makkay Madinay Kay
Tajdaar -les 4)s < 2l l nay yahan namaz ada farma'ee hay,
Madinay kay Sultan, Rahmat-e-‘Aalamiyan -l 4 2 < = ka

farman-e-Rahmat nishan hay: &3 &s )l vl ¢ 4 yani

! Mo’ajjam Kabeer, jild 12, safhah 316, Hadees 13525

Makkay Ki Ziyaraat Ameer-e-Ahl-e-Sunnat Kay Sath (December 2023)
Masjid-e-Khaif mayn 70 Ambiya-e-Kiram «l= <l &% nay
namaz ada farma'ee.!

Ayk aur riwayat mayn farmaya: &S éasis 55 il gnis Ya'ni

masjid-e-khaif mayn 70 Ambiya (-32124:1<) ki gabrayn hayn.?

Ab is Masjid Shareef ki kaafi tosee’ ho chuki hay, mazaraat ki
ziyarat nahin ho sakti. Za'ireen-e-Kiram ko chahi‘ay keh bri
‘aqidat-o-ehteram say is masjid shareef ki ziyarat karayn,
Ambiya-e-Kiram 32 24:1= ki khidmaton mayn is tarah salam

b il b b e 4y T e st A Tad
‘arz karayn: ~ &56555 abl 35555 ab) 230 ACIE LT phir esaal-e-sawab

kar kay du’a mangayn.
2 e Lo SWETN NI

Apna ta’arruf karwa diya (ayk wagi’ah)

Makkah-e-Pak ki piyari piyari galyon, sarkon say guzartay
ho'ay Ameer Ahl-e-Sunnat nay ayk bara piyara madani phool
irshaad farmaya: ba’az auqaat ghussa himaqat (ya’ni
baywaqofi) say shuro ho kar nadamat tak khatam hota hay,
mujhay ayk waqay’ah yad aya keh ayk mashhoor shakhs par
kisi ka pa‘on par gaya to wo badtamizi kartay ho'ay galiya
baknay laga, ghalti say pa‘on rakhnay walay shakhs nay apna
ta’arruf karwaya keh “ mayn fulan hun” (ya’ni wo bhi ko'ee
shakhsiyat tha) to jis nay gali di thi, bari sharmindagi say
kehnay laga: Aap pehlay mujhay bata daytay to apnay upper
control kar layta aur is tarah bad akhlaqi say baat na karta to
pehlay walay shakhs nay kaha: mayn apna ta’arruf kiya

" Mo’ajjam Ausat, jild 4, safhah 117, Hadees 5407
2 Mo’ajjam Kabeer, jild 12, safhah 316, Hadees13525

karwata, Aap nay khud hi (bad akhlagi ka muzahirah kar kay)
apna ta’arryf kar wa diya.

Na Bolnay Ka Bol Dayta Hay

Ghussay mayn aadami bilkul bay qabu ho jata hay aur ba’az
auqaat na bolnay ki batayn bool jata hay Hadees-e-Pak mayn
hay: jahannum ka ayk darwazah hay, jis say wohi loog dakil
hon gay jin ka ghussa Allah Pak ki nafarmani kay ba’ad hi
thanda hota hay.'

Allah Pak hamayn sanjidgi apnanay aur ghussay par control
naseeb karay keh jab bhi ghussa aa'ay hamayn us par control
hi karna chahi'ay keh yeh ghussa hamayn gunah mayn na daal
day. ‘Azeem tabe’ee buzurg Hazrat-e-Hasan Basari «iz <&+
farmatay hayn: ay aadami! Tu ghussay mayn khoob uchalta
hay, kahin ab ki uchaal tujhay dauzakh mayn na daal day.?

Ay piyaray bhai ghussay ki ‘aadat nikaal day

Ghussa kahin na naar mayn tujh ko uchaal day

Allah Pak say hum jahannum kay ‘azab aur ghussay ki tabah
kariyon say panah mangtay hayn: Allah Pak hamayn hilm-o-
dar guzar say mala maal kar kay narmi ‘ata karay, Allah Pak
Makkah-e-Pak ki pakizah faza'on kay sadqay mayn hamayn
bay ja ghussay say bacha lay aur hamayn aman wala bana day
hum say logon ko rahat pohnchay hum say logon ko takleef na
pohnchay.

£ - I
raﬂuuwmwbﬁ;w1ﬁb§buwf
- - -

"' Sho’b-ul-Iman, jild 6, safhah 320, Hadees 8331
2 Ihyaa*-ul-‘Uloom, jild 3, safhah 205

Hay falah-o-Kamrani narmi-o-asani mayn

Har bana kaam bigar jata hay nadani mayn
z-4 | 3 z > 1 1= ,3 -

Maydaan-e-Muzdalifa aur tamanna‘ay Ameer Ahl-e-
Sunnat

Maydaan-e-“Muzdalifa” baray naseeb wala maydan haykiyun
keh is Mubarak maydan ko piyaray Aaqa -l s <t b d= kay
jalway naseeb ho'ay aur qadam chomnay ki sa’adat mili hay.
Yahan ki faza'on nay mahboob -1 <tz 1= ki zulfon kay
khoob bosay li‘ay hon gay, mahboob -Lual:atai 1= kay khoob
nazaray ki‘ay hon gay. Kash! Kash! Kash! Ilyas Qadri is
maydan-e-muzdalifa ka ko' ee zarrah hota, insan na hota.

Masjid-e-Ijabah!

Is waqt hum “Masjid Ijabah” kay sa‘ay mayn kharay hayn.
Bataya jata hay yeh wohi masjid hay jahan piyaray piyaray aaga
Lesallsadesil Jo nay namaz ada farma’ ee thi.

Qaboliyat ka maqam aur fasalteen kay ‘aashiqaan-e-
Rasool kay li'ay Du’a

Piyaray Aaqa -l <zl 1= ka jahan (zahiri zindagi Mubarak
mayn) tashreef lana sabit hay, wahan du’a qabool hoti hay. Ya
Allah Pak! Hamari aur har dawat-e-islami walay, wali ki bay
hisab maghfirat farma. Ya Allah Pak! Sari ummat ki maghfirat
farma. Ay Allah Pak! Yeh qaboliyat ka maqam hay, falasteen

! Makkah-e-Pak aur Madina-e-Pak donon Mubarak shehron mayn is
naam say masjid hay.

kay mazloom musalmanon ki ghayb say madad farma, un par
rahmat kin azar farma, ay Allah Pak! Un ko azma'ish say nikal
day. Ay Allah Pak! Jo in mayn Shaheed ho‘ay bay hisab
bakhshay ja'ayn, jo bichray hayn apnay piyaron say mil ja‘ayn.
jo zakhmi hayn wo rob a sehat (ya'ni tandrust) ho ja'ayn. jin ki
amlaak (ya'ni ghar, dukan, zameen, ja'idadaynwaghayrah)
tabah ho'in, ya Allah Pak inhayn nai'm-ul-Badal (ya’ni acha
badla) ‘ata kar day.

E) - Il
desarsiein Se ol S sloy el
- -~ -

Rasool-e-Pak ki dukhyari ummat par ‘inayat kar

Marizon, ghamzadon aafat naseebon par karam maula’
s ) ) z > - 3
z- 2 sw w > s -

Raah-e-Madinah Mayn Ziyarat Gah

Madinah Pak ki janib safar shuro’ howa to Madinah road par
“Nawariyah” kay qareeb maqam-e-Sarif par tamam
musalmanon ki piyari piyari ammi jan Hazrat Bibi Memoona
Lizablc#z ka mazar-e-pur anwaarhay yeh mazar shareef Makkah
Mukarramah say bahir hay. Madinay Janay wali gari ayk islami
bhai kit hi, Ameer Ahl-e-Sunnat nay gari say utar kar ammi jan
ki khidmat mayn salam ‘arz kar kay du’a mangi. Yeh mazar
Mubarak sarak kay bech man hay. Logon ka kehna hay keh
sarak ki ta'meer kay li‘ay is mazar ko Shaheed karnay ki
koshish ki ga'ee to tracter (TRACTOR) ulat jata tha, na char
yahan char diwari banadi ga'ee. Hamari piyari piyari ammi jan
Hazrat Bibi Memoona Wiz :bie#s ki karamat marhabah!

! Wasa'il-e-Bakhshish, safhah 99

Ahl-e-Islam ki madraan-e-shafeeq

Banuwaan-e-taharat pay laakhon salam
P - TR PE

Chalo Madinay Chaltay Hayn

‘Umrah shareef, ziyaraat-e-Makkah kay ba’ad ‘Aashig-e-
Madinah Ameer Ahl-e-Sunnat apnay qaflay kay hamrah so*ay
Madinah rawana ho'ay aur bargah-e-Risalat -lcs <is <k 2 l=
mayn baray hi adab-o-shauq kay ‘aalam mayn rotay rotay hazri
ki sa’adat pa’ee.

Madinah Pak Say Juda'ee

‘Aashiq-e-Madinah Ameer Ahl-e-Sunnat par hijir-e-Madianh
(ya’ni Madinay say juda'ee) bohat hi shaaq (ya’ni dushwar)
hota hay, Ameer Ahl-e-Sunnat firaaq-e-Rasool-o-diyaar-e-
magbool mayn phoot phoot kar rotay hayn. Baray bojhal
gadmon say wapsi kay li*ay gari mayn baythay aur taqreban
sara rasta “Alwida’ Ya Rasool Allah” ki sada’on say hichkiyan
bandhay rotay rahay, sachay ‘Aashig-e-Rasool ki sohbat kisi
nai’'mat-e-‘Uzma say kam nahin, is sohbat say faiz yafta nanha
munna hasan raza bhi air port tak rota raha. Ameer Ahl-e-
Sunnat jab ‘arab amaraat apnay ghar pohnchay to us waqt bhi
hijir-o-firaaq-e-Madinah say dil choor choor thaaur Aap diwar
say lag kar ro rahay thay. Ameer Ahl-e-Sunnat ki is kaifiyat ko
shayad Panjabi shay’r mayn yun bayan kiya jaa sakay.
Au kaisiyan gharyan sin mehman saan sonpay day

Dil fir wi karda ay taiba da safar howay

L2 e 1o SWETN NI

Tehriraat-e-Ameer Ahl-e-Sunnat

Ameer Ahl-e-Sunnat nay is baar bhi safar-e-Harmain-e-
Taiyyibaynaur wapsi par chund arakeen-e-shoora aur zimm-e-
daraan-e-dawat-e-islami kay naam tehriraat likhin. ‘Aashiq-e-
Makkah-o-Madinah, Ameer Ahl-e-Sunnat kay qalam kay rang,
‘ishq-e-Rasool kay sang parhayn. Allah Pak Naseeb karay to
yaad-e-Makkah-o-Madinah mayn aansu baha'iye.

Yaad-e-Safar-e-Madinah

Dawat-e-Islami Zindah Baad (Ameen)

(Ya’ni Dawat-e-Islami Salamat Rahay. Ameen)

Du’a-e-‘Attar: ya Allah Pak! Jo ko' ee apnay ghar, dukan,

daftar, gari waghayrah par “Dawat-e-Islami” likhay us ko

dunya-o-aakhirat mayn salamat rakh aur us ki maan baap
sameet bay hisab maghfirat farma.

Ed z 7z
,J;sfgv;efgzamj_;a\;‘,;f.ﬂ r./ﬁké §L3.£o;§.nf

Hajji ‘imran Nigran-e-Shura Kay liay tohfa

Irshaad Ibn-e-Hajar Asqalani «=02#;

Allah Pak kin a farmaniyan aksar auqaat nai’'matayn za'il
(ya’ni kam ya khatam) honay ka sabab banti hayn.”

Haji Muhammad Ali (rukn-e-Shura) ki khidmat mayn tehriri
soghaat

! Fath-ul-Bari, jild 11, safhah 303

Sahabi Ibn-e-Sahabi Hazrat Abdullah Bin Abbas Gz a2 kay
baray mayn kaha jata hay keh Aap kay pas jab ko'ee mehman
hazir hota to us ko aab-e-Zam Zam paysh kartay aur jisay
khana khilatay usay Aab-e-Zam Zam bhi pilatay.'

! Akhyaar-e-Makkah Lil Fakihi jild 2, safhah 46 ragam: 1118,1117

Mu’aaf Karnay Mayn Fa'idah Hay

Hazrat Imam Ahmed Bin Hambal =iz <114#; farmatay hayn:

Allah Pak tayri wajah say kisi musalman ko ‘azab day is mayn
tayray li‘ay ko' ee bhala'ee nahin.

(ya’ni mu’aaf kar daynay mayn tayra kiya jata hay)"

! Siyyar-e-A’laam-un-Nabla jild 11, safhah 161

Dil Kay Li'ay Ziyadah Fa'iday Mand Shay

Hazrat Muhammad Bin Yonus =iz 2114#; farmatay hayn:

Mayn nay Suleheen (ya’ni naik bandon) kay zikir-e-khayr say

» 1

ziyadah fa'iday mand ko' ee cheez dil kaay li*ay na daykhi”.
Abdul WahaabAttari (rukn-e-Shura) kay liay tehriri soghaat

! Saffat-ul-Safwah, safhah 18

Mayri khuwahish hay keh “Safar-e-Madinah” mayn “Baat
cheet kam say kam” karun.

Ta’awun ki darkhuwast hay
Hlldls dlenls

Hamara taiyarah dauran-e-tehrir Jaddah Shareef kay air port
par utar chukka

Mayray li*ay Sab Say Acha Tohfa Hay: “Salam”

Sahab-e-Nabi Hazrat Abu Dardah = a4 o2 farmatay hayn:
mujhay mayray kisi musalman bhai nay aysa tohfa nahin diya
jo salam say ziyadah mujhay pasand ho”. '

Haji Muhammad Aslam Attari (rukn-e-shura) khanpoor walay
ki khidmat mayn tehriri soghaat.

L2 e (o A Jels

' Al Zohod Lil Imam Ahmed Bin Hambal, safhah 114 Dar-ul-Kutub
Al ‘ilmiya, Bayroot

Gham door hon aur ‘aqal Barhay

Hazrat-e-Imam Shafi’ee «d= <l &+ farmatay hayn:

Jo apna libas saaf us kay gham kam ho ja‘ayn gay aur jo
khushbu laga'ay us ki ‘aqal barhay gi.!

! Ihya -ul-‘uloom (urdu) jild 5, safhah 561

Ayk faman-e-Aakhiri Nabi -lssasaiezil le mayn yeh bhi hay:

“jis nay Madinah ki tangdasti aur sakhti par sabar kiya mayn
qayamat mayn uski shafa’at karun ga ya us kay haq mayn

»]

gawahi dun ga.
Wah kiya baat hay Madinay ki

Rukn-e-Shura Haji Muhammad Farooq Jilani ki khidmat
mayn soghaat

L2 e o MERN A

'Majma’-ul-Zawa’id, jild 3, safhah 257, Hadees 5819

Thandi thandi hawa ‘arab ki hay khoob rahmat barasti Rab ki
hay

Makkay Ki Garmi Ki Fazilat

Farmaan-e-Aakhiri Nabi -lsasadeabil=: “jo Shakhs din kay
kuch waqt Makkay ki garmi par sabar karay jahannum ki aag
us say door ho jati hay.”

2 e Lo o el
(Rukun-e-Shura Haji Baghdad Raza kay li‘ay soghaat)

(4uiss)i Makkay Pak say Madinay Pak hamari gari rawan
dawan hay)

Aah mayn Madinah chor aya

Sunnat Ki Fazilat
Farmaan-e-Aakhiri Nabi -lesaizageatl 1=

“jis nay mayri Sunnat say mohabbat ki us nay mujh say

mohabbat ki aur jis nay mujh say mihabbat ki wo Jannat mayn
o1

mayray sath sath ho ga.’

Al Firaaq wal firaaq ay piyaray Aaqa Al firaaq phir bulalo jald
Aaqa’-e-Madinah Alwada’

(Rukun-e-Shura Al Haaj Siyyad Lugman Shah ki khidmat
mayn tehriri soghaat)

! Ibn-e- ‘Asakar jild 9, safhah 3

Dusron Kay ‘Aib Mat Dhondo

Musalmanon kay dusray Khalifa Hazrat Umar Faroog-e-
A’zam zaiic2; farmtay hayn: “dusron kay ‘Aib dhondnay say
bachnay walay ko apnay ‘aibon ki islah ki taufeeq milti hay.”

Makkay ki haseen sham ki daykhun mayn baharayn
Phir daykhun mayn madinay ki shaha! Subh-e-dil araa

L2 e o MERN A

(Haji Waqqar-ul-Madinah ki khimat mayn soghaat)

! Al munabbihaat

a ) i sm i Ameer-c-Ahl-e-Sunnal Baani Dawat-e-Islami
Hazrat ‘Allamah Maulana Muhammad Ilyas ‘Attar Qadiri
Razawt ]l ,;.,.:..'il.f__r & alas khalifah Ameer-e- Ahl-e-Sun-
nat Al-Haaj Abu Aasved "Ubaid Raza Madani Sl -'\.jh-l-; ki
janib say har haftay aik risalah parhnay ki targheeb di jati hay
L ahe alt 5 La! Lakhohn Blami bha'§ sur Idamd behinayn ve
risalali parh ya sam kar Amess-e-Ahl-Sunsat!  khalifah
Amacr-e-Ahl-e-Sunnat Ki dua’on say hissah patay hayn. Yeh ri-
salah Audis mayn daswat-e-Islami ki wehaite
wiwwDawatcislaminet! va Read and listen Idamic boak
Application say free downloasd kiva ja sakhta hay Sawab ki
nelyat say khud bhi parhayn sur apnay marhomeen kay Es-

aal-¢-Sawab kay live tageeen kasayn,

i5 i bah Haftawar pisalah misialal)

